
Genero berdintasuna,

kooperatiben erronka

Cristina Madina eta Maixabel Madinagoitia onatiarrak 40 urte inguru aritu ziren ULMAnN lanean. 70eko hamarkadan,
emakumeak lana uztera derrigortzen zituzten kooperatibetan. ULMAN bi emakume hauek izan ziren ezkondu ostean

ere lanean jarraitzearen alde borrokatu ziren lehenak.

- Genero berdintasuna
kooperatibetan eta ULMAN

“Ezkondu ostean ere , e\

lanean jarraitzeko || S | \
eskaera egitea izan da | ’
bizitzan hartu dugun

Kooperatibaren idiosinkrasian bertan berdintasuna eta diskriminaziorik
eza daude jasota, baina gizartean zein lan merkatuan ikusten diren
diskriminazio egoerak ispilatuta ageri dira kooperatibetan ere.

Nahiz eta kooperatibak martxan jarri zirenetik bost hamarkada
inguru igaro diren, gizonen eta emakumeen egoera oraindik ere ez da
parekidea. Emakumeen parte hartzea gizonezkoena baino txikiagoa da,
eta emakumeek toki handiagoa dute gizarte ospe eta soldata txikiagoko
jardueretan. Gainera, oro har, kooperatiba gehienak gizonek kudeatu eta
zuzenduta daude, eta emakumeek ordezkaritza organoetan duten tokia
ez da proportzionala.

ULMAko enpresetan egin diren lehenengo hurbilketetan ere errealitate
hori islatu da: gure kooperatibetan emakumeek edo gizonek osatutako

erabakirik onena”

€C Nola hasi zineten ULMAnR

lanean?

60ko eta 70eko hamarkadetan lan asko
zegoen, eta emakume asko hasi ginen
ULMAnN lanean. Otaduiko bulegoan hasi
ginen, bazkide izateko ilusioz. Garai hartan,
emakumeak, ezkontzen zirenean, etxean
geratzen ziren. Guk ez genuen etxeko
lanetara eta familia zaintzetara mugatu nahi
izan. Asko gustatzen zitzaigun ULMAko
lana, eta kooperatibako kide ginen.
Etxeko lanak eta gure seme-alaben zaintza
antolatzeko beste modu batzuen bila aritu
ginen, eta kooperatibako organoei eskaera
bat aurkeztu genien, ezkondu ostean ere

emakume ezkonduok enpresako bazkide
izaten jarraitzeko aukera eskatuz. Inoiz
hartu dugun erabakirik onena izan da.

€ Aurreko ohiturekin alderatuta,
aldaketa handia ekarri zuen horrek. Zer
esan zizueten etxean? Eta lanean?

Etxean ez genuen inolako arazorik izan
erabaki horren aldeko apustua egiteko.
ULMA barruan denetarik izan zen, baina
oro har, begi onez ikusi zuten. Noski,
garai hartan ez zen pentsatu ere egiten
emakumea lanera itzultze horretan, eta
edozein aldaketarekin gertatzen den
bezala, bazkide batzuen iritziak entzun

pasadizo arrunta dirudi, baina garai hartan
aldaketa handia ekarri zuen.

€€ Ordutik erretiroa hartu duzuen
arte, ikusi al duzue nolabaiteko
bilakaerarik emakumeak lan mundura
egindako jauzi horretan?

Emakume langile izan garen aldetik,
bizipen ugari izan ditugu. Gauzak asko
aldatu dira, baina ikusten da asko dagoela
egiteko oraindik. ULMAnN ere, emakumeok
bultzada  handiagoa  behar dugu,
erantzukizuneko lanpostuetan aritzeko. Era
berean, geroz eta gizon gehiago ikusten
dira etxeko lanak egiten edo zaintza

departamentuak daude, eta lan motak generoaren arabera daude
banatuta. Zuzendaritza arloei erreparatuz gero, bereziki gizonek betetzen
dituzte lanpostu horiek, eta nahiz eta gainerako arlo eta departamentuetan
emakumeek toki handiagoa izan, maila handieneko lanpostuetan ez da

aurrerapauso hori sumatu.

ULMA Taldeak eta bertako Negozio guztiek abian jarritako Berdintasun
Planek gai horiei buruz sentsibilizatzeko, prestatzeko eta hobekuntzak
aplikatzeko aukera emango digute. ULMA Taldean dugun ahalmen guztiari
balioa emateko bidean gara. lldo honetan asko dugu egiteko, eta genero

berdintasunaren bultzada dugu erronketako bat.

